
ЗАЦВЕРДЖАНА

Загад 

Міністэрства культуры

Рэспублікі Беларусь
               2018 г. №
	ІНСТРУКЦЫЯ

аб парадку арганізацыі і правядзення рэспубліканскага конкурсу на лепшую практыку дзейнасці органаў мясцовай улады па рэалізацыі дзяржаўнай культурнай палітыкі па выніках                 2018 года


1. Дадзеная Інструкцыя вызначае парадак арганізацыі і правядзення рэспубліканскага конкурсу на лепшую практыку дзейнасці органаў мясцовай улады па рэалізацыі дзяржаўнай культурнай палітыкі па выніках 2018 года (далей – конкурс).

2. Конкурс праводзіцца ў мэтах:

павышэння эфектыўнасці рэалізацыі дзяржаўнай палітыкі ў сферы культуры мясцовымі выканаўчымі і распарадчымі органамі;

актывізацыі супрацоўніцтва мясцовых выканаўчых і распарадчых органаў, іншых юрыдычных асоб, грамадзян, у тым ліку індывідуальных прадпрымальнікаў, па паляпшэнні ўзроўню аказання паслуг у сферы культуры насельніцтву адпаведнай адміністратыўна-тэрытарыяльнай адзінкі (далей – рэгіён);

стымулявання, падтрымкі і актывізацыі ініцыятыў дзейнасці мясцовых выканаўчых і распарадчых органаў у сферы культуры;

вывучэння, абагульнення і распаўсюджвання перадавога вопыту работы арганізацый культуры, устаноў адукацыі ў сферы культуры.
3. Арганізатарамі конкурсу з’яўляюцца Міністэрства культуры Рэспублікі Беларусь (далей – Міністэрства культуры), абласныя і Мінскі гарадскі выканаўчыя камітэты.

4. У конкурсе прымаюць удзел абласныя, гарадскія, раённыя, пасялковыя і сельскія выканаўчыя камітэты (далей, калі не вызначана іншае, – удзельнікі конкурсу).
5. Інфармацыя аб правядзенні конкурсу размяшчаецца да пачатку правядзення конкурсу на афіцыйным сайце Міністэрства культуры ў глабальнай камп’ютарнай сетцы Інтэрнэт і павінна ўтрымліваць звесткі аб часе, месцы правядзення конкурсу, умовах конкурсу, крытэрыях і парадку ацэнкі ўдзельнікаў, парадку і тэрміне аб’яўлення вынікаў конкурсу, а таксама іншыя неабходныя звесткі. 

6. Для непасрэднага кіраўніцтва арганізацыяй і правядзеннем конкурсу ствараецца арганізацыйны камітэт, склад якога зацвярджаецца Міністэрствам культуры. 
7. Арганізацыйны камітэт конкурсу:

7.1. уносіць на разгляд Міністэрства культуры прапановы па каштарысу выдаткаў на арганізацыю і правядзенне конкурсу; 

7.2. разглядае і зацвярджае склад рэспубліканскай адборачнай камісіі (далей – рэспубліканская камісія);

7.3. вырашае іншыя пытанні, якія ўзнікаюць у працэсе падрыхтоўкі і правядзення конкурсу. 

8. Конкурс праводзіцца па намінацыях:

“Лепшы выканаўчы камітэт абласнога тэрытарыяльнага ўзроўню па рэалізацыі дзяржаўнай  культурнай палітыкі”;

“Лепшы гарадскі (раённы) выканаўчы камітэт па рэалізацыі дзяржаўнай культурнай палітыкі”;

“Лепшы сельскі (пасялковы) выканаўчы камітэт па рэалізацыі дзяржаўнай культурнай палітыкі”.

9. Крытэрыямі ацэнкі ўзроўню дзейнасці ўдзельніка конкурсу з’яўляюцца:

паўната выканання даручэнняў Прэзідэнта Рэспублікі Беларусь, Савета Міністраў Рэспублікі Беларусь па пытаннях рэалізацыі дзяржаўнай палітыкі ў сферы культуры, паказчыкаў Дзяржаўнай праграмы “Культура Беларусі” на 2016 – 2020 гады, зацверджанай пастановай Савета Міністраў Рэспублікі Беларусь ад 4 сакавіка 2016 г. № 180;
работа па стварэнні аптымальнай сеткі арганізацый культуры рэгіёну, у тым ліку з выкарыстаннем нестацыянарных форм абслугоўвання;

работа па забеспячэнню арганізацый культуры, арганізацый адукацыі ў сферы культуры кваліфікаванымі кадрамі, у тым ліку па прыцягненні і замацаванні маладых спецыялістаў;

эфектыўнасць вырашэння пытанняў фінансавання сферы  культуры за кошт бюджэтных і пазабюджэтных крыніц фінансавання;

эфектыўнасць функцыянавання арганізацый культуры, устаноў адукацыі ў сферы культуры на тэрыторыі рэгіёна;

арганізацыя работы па ўмацаванні матэрыяльна-тэхнічнай базы арганізацый культуры, устаноў адукацыі ў сферы культуры;

садзейнічанне рэалізацыі інавацыйных праектаў у сферы культуры на тэрыторыі рэгіёна;

асабісты ўдзел кіраўніцтва мясцовых выканаўчых і распарадчых органаў у арганізацыі і правядзенні культурных мерапрыемстваў;

выкарыстанне перадавых інфармацыйных тэхналогій у дзейнасці арганізацый культуры, устаноў адукацыі ў сферы культуры;
стварэнне спрыяльных умоў для эстэтычнага выхавання і рэалізацыі творчага патэнцыялу насельніцтва;
падтрымка дзейнасці непрафесійных (аматарскіх) і аўтэнтычных фальклорных калектываў мастацкай творчасці;

стварэнне ўмоў для развіцця народных мастацкіх рамёстваў;

падтрымка таленавітай моладзі, стварэнне ўмоў для яе плённай дзейнасці; 

падтрымка творчых саюзаў; 

арганізацыя работы па захаванню гісторыка-культурнай спадчыны; 

заахвочванне суб’ектаў культурнай дзейнасці, у тым ліку спонсараў і мецэнатаў культуры;

стварэнне ўмоў для міжнароднага культурнага супрацоўніцтва, развіцця культурных сувязяў з беларусамі замежжа;
культурнае супрацоўніцтва з грамадскімі аб’яднаннямі і прафсаюзамі.

10. Конкурс праводзіцца ў два этапы. 
Першы этап з’яўляецца адборачным. 
Першы этап конкурсу  праводзіцца па намінацыях:

“Лепшы гарадскі (раённы) выканаўчы камітэт па рэалізацыі дзяржаўнай культурнай палітыкі”;
“Лепшы сельскі (пасялковы) выканаўчы камітэт па рэалізацыі дзяржаўнай культурнай палітыкі”. 

Для ўдзелу ў першым этапе конкурсу гарадскія (за выключэннем Мінскага гарадскога выканаўчага камітэта), раённыя, пасялковыя і сельскія выканаўчыя камітэты накіроўваюць у галоўныя ўпраўленні ідэалагічнай работы, культуры і па справах моладзі або ўпраўленні культуры  абласных выканаўчых камітэтаў да 31 снежня 2018 г. з суправаджальным пісьмом з адзнакай “Конкурс на лепшую практыку дзейнасці органаў мясцовай улады па рэалізацыі дзяржаўнай культурнай палітыкі” наступныя дакументы:

характарыстыку дзейнасці ўдзельнікаў конкурсу за 2018 год адпаведна крытэрыям, вызначаным у пункце 9 дадзенай Інструкцыі;

копіі водгукаў у сродках масавай інфармацыі, дакументаў аб заахвочваннях і іншыя дакументы і матэрыялы, якія пацвярджаюць дзейнасць удзельнікаў конкурсу. 

11. Для правядзення першага этапу конкурсу абласнымі выканаўчымі камітэтамі ствараюцца абласныя адборачныя камісіі (далей – абласныя камісіі), у склад якіх уваходзяць прадстаўнікі абласных выканаўчых камітэтаў, іншых дзяржаўных органаў і іншых арганізацый (з іх згоды). 

Абласныя камісіі разглядаюць дакументы, вызначаныя пунктам                9 дадзенай Інструкцыі, і прымаюць рашэнне аб вылучэнні гарадскога, раённага, пасялковага і сельскага выканаўчых камітэтаў для ўдзелу ў другім этапе конкурсу.

12. Рашэнне абласной камісіі прымаецца большасцю галасоў яе членаў, і афармляецца пратаколам, які падпісваецца старшынёй і сакратаром абласной камісіі, лічыцца канчатковым і перагляду не падлягае.

13. Другі этап з’яўляецца заключным. На другім этапе подводзяцца вынікі конкурсу і вызначаюцца яго пераможцы.

Другі этап конкурсу праводзіцца  па намінацыях:

“Лепшы выканаўчы камітэт абласнога тэрытарыяльнага ўзроўню па рэалізацыі дзяржаўнай  культурнай палітыкі”;
“Лепшы гарадскі (раённы) выканаўчы камітэт па рэалізацыі дзяржаўнай культурнай палітыкі”;
“Лепшы сельскі (пасялковы) выканаўчы камітэт па рэалізацыі дзяржаўнай культурнай палітыкі”.

Для ўдзелу ў другім этапе конкурсу абласныя выканаўчыя камітэты і Мінскі гарадскі выканаўчы камітэт да 15 студзеня 2019 г. накіроўваюць у Міністэрства культуры з адзнакай “Конкурс на лепшую практыку дзейнасці органаў мясцовай улады па рэалізацыі дзяржаўнай культурнай палітыкі ў 2018 годзе” дакументы ў адпаведнасці з абзацамі другім і трэцім часткі чацвёртай пункта 10 дадзенай Інструкцыі, а па намінацыях “Лепшы гарадскі (раённы) выканаўчы камітэт па рэалізацыі дзяржаўнай культурнай палітыкі” і “Лепшы сельскі (пасялковы) выканаўчы камітэт па рэалізацыі дзяржаўнай культурнай палітыкі” абласны выканаўчы камітэт дадаткова накіроўвае выпіску з рашэння абласной камісіі аб вылучэнні раённых, пасялковых, сельскіх выканаўчых камітэтаў для ўдзелу ў другім этапе конкурсу.
14. Для падвядзення вынікаў конкурсу і вызначэння пераможцаў конкурсу арганізацыйным камітэтам зацвярджаецца склад рэспубліканскай камісіі. У склад рэспубліканскай камісіі могуць уваходзіць прадстаўнікі дзяржаўных органаў кіравання, арганізацый культуры, творчых саюзаў, за выключэннем прадстаўнікоў мясцовых выканаўчых і распарадчых органаў, якія ўдзельнічаюць у конкурсе.

15. Пасяджэнне рэспубліканскай камісіі лічыцца правамоцным, калі на ім прысутнічае не менш за дзве трэці членаў рэспубліканскай камісіі. Рашэнні рэспубліканскай камісіі прымаюцца адкрытым галасаваннем простай большасцю галасоў членаў рэспубліканскай камісіі, якія прысутнічалі на пасяджэнні. Пры роўнасці галасоў прымаецца рашэнне, за якое прагаласаваў старшыня рэспубліканскай камісіі. 

16. Рэспубліканская камісія да 25 студзеня 2019 г. разглядае дакументы ўдзельнікаў конкурсу і прымае рашэнне аб пераможцах у намінацыях другога этапу конкурсу. 
17.  Рашэнне рэспубліканскай камісіі афармляецца пратаколам, які падпісваецца старшынёй і сакратаром рэспубліканскай камісіі, лічыцца канчатковым і перагляду не падлягае.
18. Аб’яўленне вынікаў конкурсу і ўзнагароджанне пераможцаў конкурсу ажыццяўляецца ў межах культурнага мерапрыемства                       да 28 лютага 2019 г. і асвятляецца ў сродках масавай інфармацыі. 
19. Вынікі конкурсу зацвярджаюцца загадам Міністэрства культуры.

20. Пераможцы конкурсу ўзнагароджваюцца дыпломамі і грашовымі прэміямі ў наступных  намінацыях: 
“Лепшы выканаўчы камітэт абласнога тэрытарыяльнага ўзроўню па рэалізацыі дзяржаўнай культурнай палітыкі” – 150 базавых велічынь;

“Лепшы гарадскі (раённы) выканаўчы камітэт па рэалізацыі дзяржаўнай культурнай палітыкі” – 140 базавых велічынь;
“Лепшы сельскі (пасялковы) выканаўчы камітэт па рэалізацыі дзяржаўнай культурнай палітыкі” – 130 базавых велічынь.
21. Грашовыя прэміі пералічваюцца Міністэрствам культуры на разліковы рахунак пераможцаў конкурсу, зыходзячы з памеру базавай велічыні на дату прыняцця рашэння.
22. Фінансаванне падрыхтоўкі і правядзення конкурсу ажыццяўляецца за кошт сродкаў рэспубліканскага бюджэту, прадугледжаных Міністэрству культуры на правядзенне цэнтралізаваных культурных мерапрыемстваў Дзяржаўнай праграмы “Культура Беларусі” на 2016 – 2020 гады (падпраграма “Мастацтва і творчасць”), сродкаў мясцовых бюджэтаў, а таксама іншых крыніц, не забароненых заканадаўствам.
